
TIGA BARANG BERHARGA.








bahaja bagi dirinja, djalan jang paling selamet boeat terlolos dari itoe ka'ada'an djelek tiada laen, hanja moesti berlakoe sabar, lembek dan lemah-lemboet, boeat mengalah dan tjari perdamian dengen moesoeh-moesoeh jang  melipoeti dirinja, tegesnja: orang moesti lari dan tjari perlindoengan — biarpoen zonder insjaf — pada azas dari Taoisme!

Kapan satoe orang jang, lantaran toentoet kahidoepan liwat wates, bikin moesna miliknja atawa roesakin kasehatannja, ia poen achirnja moesti hidoep ketjil dan menahan nafsoe, balik kombali pada kasaderhana'an, djikaloe tida maoe mati kelaparan atawa masoek ka lobang koeboer. Ini poen mengoendjoek aliran jang selaloe mendjoeroes pada azas dari Taoisme!

Begitoe poen kapan satoe orang, lantaran terlaloe agoengin diri, gila hormat, kemaroek sama kakaja'an, kakoeasa'an dan kamoelia'an, achirnja djadi terbentji dan dimoesoehin oleh orang banjak, hingga teräsing sendirian atawa terdjoengkel dari kadoedoekannja , kapan ia hendak selametin diri terpaksa moesti merobah sikepnja, merendah pada orang, oendoerin diri atawa toeroen dari atas tooneel dimana tadinja ia pikir hendak djalanken rol besar, dan dengen tjari perlindoengan pada azas dari Tao ada harepan ia bisa terlolos dari bintjana jang lebih heibat.


Begitoelah kita bisa dapet liat bagimana Taoisme sabetoelnja boekan sadja bisa dipake, hanja malah selaloe digoenaken dalem practijk dari penghidoepan sahari-hari, dan malah itoe orang-orang jang anggep itoe peladjaran ada terlaloe lembek dan tida practisch, sendirinja di satoe tempo soedah atawa bakal goenaken itoe, maski

